
Pillugu: TELE Greenland-ip oqarasuaatikkut ataatsimiinnermi attaveqaatai

Asasara Kristian Jeremiassen

Apeqqut una nassiussimavat:

Tele  A/S-ip  oqarasuaatikkut  ataatsimiinnerni 
attaveqaatitigut pitsanngorsaaniarpa?

Nalunaarasuartaateqarnermi  Aqutsisoqarfik  suliffinnik  nalunaarasuarnermik 
ingerlatsisunik  nakkutilliinissamik  suliaqartoq  oqarasuaatitigut  ataatsimiinnermi 
atortorissaarutit  ingerlanneqarnerat  pillugu  nassuiaateqassasoq  qinnuigivara. 
Nalunaarasuartaateqarnermi Aqutsisoqarfiup TELE Greenland-ip oqarasuaatit atorlugit 
ataatsimiinnermi  atortorissaarutit  marluk  imminnut  atassuteqanngitsut  pigigai  ima 
nassuiaatigaa:

• Nammineq  isumagisamik  oqarasuaatit  aqqutigalugit  ataatsimiinneq 
oqarasuaatip normua 150

• Ataatsimiinnissamik oqarasuaatip normuanut 140-mut inniminniineq
• Atuisup oqarasuaataa angallattagaq atorlugu ataatsimiinneq

Tele  Greenland  apeqqutigisatit  pillugit  oqaaseqassasoq  Nalunaarasuartaateqarnermi 
aqutsisoqarfiup  qinnutigaa,  Tele  Greenland-ilu  ajornartorsiutit  taakkartorneqartut 
oqarasuaatitigut  ataatsimiinnermi atortorissaarutinut  140-mik 150-imillu normoqartunut 
attuumassuteqassasut paasissutissiissutigaa. 

Tele  Greenland-ip  ukiup  matuma  ingerlanerani  atortorissaarutit  ullutsinnut 
naleqqunnerusunik  taarsernissaat  eqqarsaatersuutigaa,  ilaatigut  atortorissaarutinik 
atuisup  annertunerusumik  nammineq  isumagisaminik  ingerlatsisinnaaneranik 
periarfissiisunik.  Tamatumali  pinissaata  tungaanut  piffissap  ilaani  annikinnerusunik 
ajornartorsiuteqartoqartarsinnaavoq,  massakkuugallartorli  atortorissaarutit 
akornuteqanngikkallarput.

Neriuppunga akissut qulaani allassimasoq naammagigit, qujavungalu apeqqutinnut.

